
Péergatitur nga: Erila Haska

'Ky dokument politikash éshté realizuar nga Partnerét Shqipéri pér Ndryshim dhe

Zhvillim me mbéshtetjen e Agjencisé Italiane pér Bashképunim Zhvillimor (AICS) né
kuadrin e projektit "RISE-ALB: Rafforzamento dell'lmprenditorialita Sociale in Albania"
(AID 011864) i zbatuar nga ENGIM Internazionale.

Informacioni dhe piképamjet e shprehura né keté raport jané té autoréve dhe nuk

pasqyrojné domosdoshmeérisht géndrimin zyrtar té Agjencisé Italiane e Bashképunimit
péer Zhvillim.

As institucionet, as organet e Agjencisé Italiane pér Bashkéepunim Zhvillimor, dhe as
ndonjé person gqé vepron né emer te tyre, nuk mund té mbahen pérgjegjés péer asnjé
pérdorim té informacionit gé pérmban ky dokument politikash.”

Grafika dhe Faqosja: Maris Selamaj

Abstrakt

Bazuar ne gjetjet e nxjerra nga studimi baze “Karakteristikat dhe Sfidat e Sipermarrjeve Sociale ne Shqiperi”,
sipermarrjet sociale né Shqipéri kane mungese njohurish te te berit biznes si dhe mbi mekanizma financiare duke
gene se gjenerojne te ardhura vetem nga burime tradicionale fondesh si grantet.

Ky dokument politikash synon te terhege vemendjen ndaj mekanizmave premtues mbeshtetes dhe financiare, te cilet
mund te ndihmojne start-upet dhe sipermarrjet sociale ne fazat e tyre te para, qe te konkurrojne ne treg dhe te jene te
qendrueshme.

Dokumenti pershkruan karakteristikat e inkubatoreve te biznesit, akseleratoreve, engjejve te biznesit dhe fondeve te
kapitalit sipermarres si mekanizmat me te spikatur qe perdoren ne ditet e sotme. Ketu shpjeghet se si funksionojne
keto mekanizma, c¢fare ofrojne, ndryshimet midis tyre dhe rolin e tyre ne lidhje me sipermarrjet sociale.
Gjithashtu paraqet disa rekomandime politikash te bazuara ne praktikat me te mira evropiane qe adresojne

vendimmarresit dhe sipermarrjet sociale ne menyre qe te krijohet nje ekosistem mundesues per keto mekanizma.

Hyrje

Aksesi né mekanizmat financiaré éshté njé sfidé e vazhdueshme pér sipérmarrjet sociale. Duke marré né
konsideraté misionin social dhe llojin e klientéve apo pérfituesve té ciléve u shérbejné sipérmarrjet sociale,

e bén aksesin né fonde mjaft té veshtiré. Investitorét nuk | konsiderojné kéto sipérmarrje mjaftueshém
térheqése sepse paraqesin njé risk té larté dhe kthim mé té ulét né normat e investimit (European
Commission, 2020).

Koncepti mé i diskutuar né ditét e sotme lidhur me investimet né sipérmarrjet sociale jané skemat e
investimit me impakt social. KEto Iloj skemash investimi synojné té krijojné njé impakt té€ dobishém dhe
té matshém social dhe mjedisor pérveg pérfitimit financiar. Skemat e investimit me impakt mund té
aplikohen si né tregjet né zhvillim ashtu edhe né ato té zhvilluara dhe synojné kthim me té ulét ose sa
norma e tregut, né varési té objektivave strategjiké té investitoréve. Né pérgjithési, kapitali investohet né
sektoré ky¢c duke filluar nga bujgésia e géndrueshme, energjia e rinovueshme, mikrofinanca e deri te

shérbimet themelore té pérballueshme dhe té arritshme si¢ jané strehimi, kujdesi shéndetésor dhe arsimi.
Madhésia e tregut global té skemave té investimit me impakt éshté rreth 715 miliardé dollaré (Hand,
Dithrich, Sunderji, & Nova, 2020).

Skemat e investimit me impakt realizohen né sektoré té ndryshém. Individé té pasur, fondacionet, fondet e

pensionit, investitorét institucionalé dhe fondet e kapitalit sipérmarrés social gé investojné kapital direkt
né sipérmarrjet sociale (d.m.th., Acumen Fund, Bridges Ventures) apo obligacione me impakt social jané
Investime me impakt social. Perfituesit e kapitalit mund té jené entitete fitimprurese dhe jofitimprurése
pér sa kohé qé ata mund té gjenerojné njé kthim financiar (UNDP, 2016, p. 1).

Zakonisht, sipérmarrésit, pérfshiré sipérmarrésit socialé, pérdorin kursimet ose huaté nga té aférmit e tyre
si kapital fillestar pér té filluar njé sipérmarrje. Bankat dhe investitorét e tjeré privaté kané tendenceé té
hezitojné té japin hua ose kapital pér sipérmarrjet sociale (SS) vecanérisht né fazat e tyre té para (Carpenter
& Lauritzen, 2016, p. 5). Themeluesi i Social Venture Fund, Weber (2012) shprehet se “Nése sipérmarresit varen
nga dhurimet, ata do té ulin eficencen; zgjerimi real fillon vetem duke perthithur investim”,

Lidhur me zgjerimin e sipérmarrjeve sociale, burime té tjera té financimit jané gjithashtu té dobishme si
crowdfunding, konkurset, bursat, inkubatorét e biznesit dhe akseleratorét. Engjéjt e biznesit dhe kapitall
sipérmarrées duket se jané burime té péershtatshme né fazat kur SS-té kerkojne fonde pér tu shkallezuar. Mé
poshté paraqiten disa burimeve kryesore financimi, té pérshtatshme pér sipérmarrjet sociale né faza té
ndryshme té ciklit té tyre té biznesit.

Crowdfunding éshté njée burim i ri financimi qé lidhet me thirrjet e hapura drejtuar publikut, népérmjet
Internetit dhe qé synon té financojé projekte pérmes kontributeve financiare né kémbim té njé shpérblimi,
produkti, huaje ose investimi. Llojet mé té njohura, té cilat mund té pérdoren nga sipérmarrjet sociale jané



PER SIPERMARRJET SOCIALE

Jjané té bazuara né shpérblime, ku financuesit, té quajtur "mbéshtetes”, mbéshtesin fushatén dhe marrin
nje produkt né kémbim. Njé lloj tjeter éshte crowdfunding me bazé kapitalin, ku investitorét marrin aksione
té kompanive né kémbim té investimit té kapitalit té tyre. Njé lloj tjetér éshté crowdfunding 1 bazuar né

huadhénie, ku mbéshtetés té ndryshém japin fonde né formé huaje, té cilén sipérmarrja supozohet ta
shlyejé me interes (European Commission, 2015). Statistikat e ndryshme tregojné potencialin e madh té
crowdfunding, ku crowdfunding i bazuar né dhurim dhe shpérblim ka arritur né rreth 5.5 miliardé dollaré;
crowdfunding | bazuar né kapital dhe né hua arrin pérkatesisht 2.5 miliard dollaré dhe 25 miliard dollarée
(Fundly, 2020).

Konkurset jané programe, té cilat po rriten né ményré eksponenciale me rritjen e sipérmarrjes sociale. Kéto

programe zakonisht organizohen nga organizata jofitimprurése, universitete, etj., té cilat ofrojné burime dhe
mbéshtetje pér start-upet pér t'u rritur dhe pér té realizuar ideté e tyre. Né peéergjithéesi, konkurset
funksionojné né bazé té njé procesi aplikimi dhe pérzgjedhjeje, i cili nganjéheré shoqérohet me financim
ose jo. Hult Prize éshté njé nga konkurset mé té njohura pér sipérmarrésit socialé kushtuar studentéve gé
marrin pérsipér té adresojné njé sfidé emergjente lidhur me njé treg té madh. Cmimi final prej 1 milion
dollaré i jepet njé ekipi fitues (Acumen Academy, 2019).

Inkubatorét e biznesit jané struktura mbeéshtetése, té cilat mbéshtesin sipérmarrésit né ideté e tyre
konceptuale dhe zhvillimin e tyre. Qéllimi kryesor éshté té rrisin shanset e suksesit pér té gjitha ideteé e
biznesit (Bruneel, Ratinho, Clarysse, & Groen, 2012).

Akseleratoret e biznesit ofrojné mbéshtetje pér sipérmarrésit, té cilat pérshpejtojné procesin e krijimit te
biznesit dhe investojné kapital né start-upe, té cilat paragesin potencial té larté. Akseleratorét e biznesit
konsiderohen té ndryshém nga inkubatorét e biznesit, edhe pse kéto struktura kané shumé ngjashmeéri
(European Commission, 2019).

Engjéjt e biznesit jané individé privaté, zakonisht me njé pasuri té konsiderueshme dhe pérvojé té gjaté
biznesi, qé investojné direkt njé pjesé té pasurisé sé tyre né start-upe me potencial (European Commission,
2017).

Fond i kapitalit sipérmarrés éshté njé formé e kapitalit privat qé zakonisht ofrohet né shuma té médha pér
start-upet qé shfaqin potencial zgjerimi. Kapitali sipérmarrés sigurohet nga investitoré té pasur, banka
Investimi dhe ¢do institucion tjetér financiar. Investimi financiar nganjéheré shoqérohet me ekspertizé
teknike dhe menaxheriale (Chen & Scott, 2020).

Kapitali sipérmarrés social funksionon si kapitali tradicional sipérmarrés, por né krahasim me kété te
fundit, ky éshté | destinuar pér sipérmarrjet sociale. Ky lloj I kapitalit investohet né kompani, té cilat
gjenerojné impakt mjedisor ose social pérve¢ kthimit financiar (Luenendonk, 2018).

Njé mekanizém tjetér financiar me réndési pér start-upet éshté financimi pérmes huasé. Sipérmarrési
duhet té paguajé shumeén e ploté plus interesin e akumuluar pér periudhén pérkatése. Ekzistojné dy lloje
bankash té pérfshira né financimin e sipérmarrjeve sociale. Njé grup pérfagéson bankat tregtare, té cilat kané
kKrijuar shérbime pér sipérmarrjet sociale (d.m.th., Erste Bank). Grupi i dyté i referohet bankave té njohura si
banka te komunitetit, banka etike ose banka sociale dhe jané té organizuara né rrjete. Gjithashtu, ka
struktura qé luajné rolin e ndérmjetésit midis sipérmarrjeve sociale dhe investitoréeve. Modeli i tyre 1|
biznesit zakonisht bazohet né njé tarifé. Financing Agency for Social Entrepreneurship dhe ClearlySo jané

ndérmjetésuesit kryesoré (European Commission, Directorate-General for Employment, Social Affairs and
Inclusion, 2019).

Mekanizma Alternative Mbéshtetes
& Financiare

Ky seksion paraget informacion mbi mekanizmat kryesoré mbéshtetés dhe financiaré pér startup-et dhe
sipérmarrjet sociale té tilla si inkubatorét e biznesit, akseleratorét, engjéjt e biznesit dhe kapitali
sipérmarrés. Cdo seksion shtjellon se si funksionojné kéto mekanizma mbéshtetés dhe financiaré, ¢faré
ofrojné ato, ndryshimet midis tyre, karakteristikat e tyre lidhur me sipérmarrjet sociale, dhe disa
rekomandime pér politikébérésit dhe aktorét e tjeré se si té behet | mundur zhvillimi 1 kétyre mekanizmave
né Shqipéri.[1]

Aktualisht, éshté hartuar ligji "Pér mbéshtetjen dhe zhvillimin e Startup-eve Inovative” nga Ministri | Shtetit
pér Mbrojtjen e Sipérmarrjes. Ligji prezanton pér heré té paré koncepte te tilla si inkubatorét, akseleratoret,

engjéjt e biznesit dhe fondet e kapitalit sipérmarrés né nivel institucional. Ky éshté njé hap 1 paré |
rendésishém, i cili ndoshta do té mundésojé zhvillimin e métejshem té kétyre mekanizmave né Shqipéri.

Inkubatoret dhe Akseleratoret e Biznesit

Clareé jané Inkubatoreét e Biznesit?

Sipas pérkufizimit tradicional té inkubatorit té biznesit, ai ofron hapésiré pune pér sipérmarresit kundrejt
njé tarife qiraje duke pérdorur kushte preferenciale né varési té industrisé dhe kompanisé (OECD, 1999).

Oferta zakonisht permban:

e Shérbimet e domosdoshme (energjia elektrike, interneti).
e Akses né shérbimet e specializuara (kontabiliteti).

o Lehtési dhe pajisje, té cilat ulin kostot shtesé pér sipérmarresit.

e Shérbime té mbéshtetjes sé biznesit (planifikim biznesi, késhilla organizative dhe menaxheriale,
trajnime, seminare, konsulencé dhe mentorim, zhvillim biznesi, akses né rrjetet zyrtare dhe joformale,
shérbime ligjore). Ndonjéheré kéto lloj shérbimesh kané njé tarifé shtesé.

Ekziston edhe e ashtuquajtura qasje modulare, njé program qé zakonisht ndiget nga inkubatorét qé nuk
ofrojné hapésira. Kjo qasje pérfshin shérbime té kombinuara té konsideruara si té nevojshme nga

sipérmarrésit, pavarésisht fazés sé inkubimit (European Commission, 2019).

[1] Zakonisht, inkubatorét e biznesit, akseleratorét, kapitali sipérmarrés dhe éngjéjt e biznesit funksionojné njésoj si pér startup-et dhe sipérmarrjet sociale. Kur fokusi éshté tek sipérmarrjet
sociale, vetéem qéllimi i dallon kéto struktura nga ato tradicionale.

S1 Funksionojné Inkubatoreét e Biznesit?
Ekzistojné disa lloje té inkubatoréve té biznesit, té cilét kané objektiva té ndryshém ( (Halabisky, 2019):

Para-inkubatorét kané né fokus fazén para krijimit té start-upit, dhe ofrojné trajnime, késhilla biznesi,
lehtésira té tilla si pajisje dhe hapésiré pune pér té mbéshtetur pérsosjen e ideve té biznesit dhe
zhvillimin e planeve té biznesit.

Inkubatoret akademiké themelohen nga universitete dhe gendra kérkimore, té cilat ofrojné udhézime
pér ideté e biznesit qé propozohen nga studentét ose personeli akademik. Ndonjeheré, kéto lloje té
Inkubatoréve krijohen né bashképunim me firmat private.

Inkubatorét me qéllim te pergjithshém ofrojné té gjithe paketén e shérbimeve qé njé inkubator mund
té ofrojé duke filluar nga faza para deri né fazén pas inkubimit.

Inkubatoret specifiké sektorialé ofrojné njé térési shérbimesh pér ata qé kané njé ide biznesi brenda
njé sektori specifik (p.sh, fintech, mjedis, etj.).

Hotelet e start-upeve né ményré specifike ofrojné hapésira fizike né zonat ku éshté e véshtiré dhe e
kushtueshme té marréesh me gera hapésira, si dhe sigurojné workshope dhe rrjetézim pér start-upet, té
cilave u shérbejné.

Inkubatoret e korporatave kané nje fokus té vegcanté né shérbimin ndaj kompanive te tyre, dhe géllimi i

tyre eéshté té investojné né start-upe té reja, té blejné kapital dhe t'i integrojné ato né portofolin e
Korporatave.

Né pérgjithési, inkubatorét e biznesit ofrojné tre faza té inkubimit (Gerlach & Brem, 2015; European

Commission, 2010):

Faza para inkubimit pérbéhet nga dy komponenté kryesoré a) programi para inkubimit dhe b)
pérzgjedhja e sipérmarrésve qeramarrés. Programi 1 para inkubimit pérgatit sipérmarrésit e mundshém
né zhvillimin e ideve té tyre té biznesit dhe modeleve té biznesit pér t'i béré gati ata pér vijueshmeriné e
Inkubimit. Zakonisht, kjo fazé fillon me vleresimin fillestar té ideve té biznesit, trajnimin mbi
sipérmarrjen dhe asistencén individuale. Pérzgjedhja e sipérmarrésve geramarrés béehet nga njé bord
menaxherésh me pérvojé. Duke marré parasysh gé suksesi | inkubatoréve dhe akseleratoréve varet nga
performanca e sipérmarrésve té zgjedhur, ata 1 nénshtrohen njé procesi té hollésishém, i cili mat
géndrueshmeérinég, besueshmériné dhe zbatueshmeériné e tyre (Lumpkin & Ireland, 1988, p. 76; Merrfield,
1987, p. 281; Peters, Rice, & Sundararajan, 2004, p. 87).

Né kuadér té procesit tée pérzgjedhjes, ka tre faza:

Faktoret Faktori i Hyrjay&Rritja
térheqés pérshtatshmérisé

-Potenciali i shitjeve dhe fitimit; -Disponueshmeéri; -Zgjidhni metoden e hyrjes
-Kufizimet politike dhe sociale; -Prodhimi; dhe rritjes

-Potenciali i rritjes, -Aftési;

-Analiza e konkurrences; -Marketingu dhe shpérndarja,

-Shpéerndarja e rrezikut; -Mbéeshtetje teknike

-Struktura e industrise [disponueshméria e materialit

dhe pérbérésve)

-Menaxhimi

Burimi: PEérshtatur nga Merrifield (1987)

Procesi | pérzgjedhjes konsiston né njé raund prezantimi kundrejt njé grupi personash qé ndodhen aty pér
té financuar start-upin nése e konsiderojné premtues (Becker & Gassmann, 2006, pp. 24-25). Aerts et al.
(2007, pp. 264-265) nénvizojné se procesi i shqyrtimit té sipérmarrésve éshté i ndryshém nga njé kontekst
né tjetrin. Pér shembull, inkubatorét né SH.B.A. kané njé proces rigoroz shqyrtimi, ndérsa né Evropé
shqyrtimi pérmban udhézime té thjeshtuara sepse nuk déshirojné té kené njé normé te larté té déshtimit.

Faza kryesore e inkubimit pérfshin njé séré shérbimesh duke filluar nga krijimi i biznesit te rritja e
biznesit. Kéto programe kané njé seri piketash pér té ndihmuar sipérmarrésin té arrijé géllimet e tij. Né
pergjithési, inkubatoréet nuk paraqesin kufizime kohore pér kété fazé, por zakonisht, kjo zgjat deri né
katéer vjet. Sigurimi | hapésirés pér sipérmarrésit geramarrés éshté vetém njé nga shérbimet. Shérbime
té tjera mbeéshtetese jane:

e Aksesi né financa;

e Trajnim & mentorim;

e Kurse trajnimi;

e Workshope;

e Mundeési rrjetézimi.

Post-inkubimi ka té béjé me fazén kur sipérmarrésit qeramarrés jané konsoliduar dhe do té dalin nga
Inkubimi. Kjo fazé ndodh pas 3 deri né 5 vjetésh kur kompanité kané pérdorur hapésiren dhe pajisjet e
ofruara nga inkubatori. Kjo fazé pérfshin workshope, rrjetézim dhe mbéshtetje né lidhje me zgjerimin
né tregje té ndryshme dhe inovacionin pérgjateé rrugétimit.

Né procesin e funksionimit té inkubatoréve, ka disa elementé té réndésishém (European Commission,

2019):

e Menaxheret e inkubatorit percaktojne objektivat e inkubatorit, hartojne sherbimet, ndertojne dhe mbajne
marredhenie me organizata partnere, universitete dhe zgjedhin sipermarresit geramarres.

o Pershkak te te genit ne nje komunitet sipermarresish, te mesuarit nga koleget eshte nje nga perparesite kryesore.

o Organizatat dhe institucionet partnere jane te perfshira ne ofrimin e sherbimeve mbéeshtetese. Shpesh, inkubatoret
jane te lidhur me universitete dhe kane perfitime per shkak te mundesise per te perfshire ne disa procese, studente,
te diplomuar dhe staf akademik.

Clareé jané Akseleratoreét e Biznesit?

Akseleratoret e biznesit synojné té avancojné procesin e krijimit té biznesit dhe t'i pérgatisn sipérmarrésit
pér té pérfituar kapital. Akseleratorét jané njé strukturé e ngjashme mbeéshtetése pér sipérmarrésit,
zakonisht e konsideruar si e dallueshme nga inkubatorét. Qéllimi kryesor | akseleratoréve éshté
peérmirésimi i géndrueshmeérisé financiare té kompanive.

Shérbimet e ofruara nga akseleratorét sipas Levinsohn (2014) jané:
e Seminare mbi aftésité e menaxhimit;
e Njé program i strukturuar i edukimit té orientuar drejt biznesit;

e Asistencé individuale dhe trajnim intensiv;

e Pérfshirja e sipérmarrésve né rrjetet e tyre me investitoré, mentoré dhe klienté;

o Pérgatitja pér pérthithjen e financave né formén e borxhit ose kapitalit. Eshté e réndésishme té
theksohet se jo té gjithé akseleratorét sigurojné investim pér sipérmarrésit.

Né pérgjithési, shérbimet e ofruara nga akseleratorét jané té pérshtatura pér nevojat e kompanive.
Kohézgjatja e njé programi akselerator biznesi zakonisht zgjat nga tre deri né gjashté muaj. Akseleratoret e
niznesit zakonisht marrin aksione ose % pronésie né start-upet pjesé e programeve té tyre. Sipérmarrésit

Kalojné né njé proces mé selektiv dhe duhet té kené krijuar ide biznesi gé jané testuar me rezultate té

konsiderueshme né treg (European Commission, 2019).

S1 Funksionojné Akseleratoret e Biznesit?

Né nisje té konceptit, shumica e programeve akseleratore u financuan nga firmat e kapitalit sipérmarrés
(Bone, Allen, & Haley, 2017). Kohét e fundit, né varési té misioneve té ndryshme, akseleratorét jané krijuar
nga organizata jofitimprurése, korporata dhe sektori publik. Né ményré tipike, programet akseleratore
fitimpruréese ofrojné fonde né kémbim té pronésisé né kompani, zakonisht rreth 5% -10%. Raporti i vitit 2016
zbuloi se 35.5% e akseleratoréve té anketuar ishin jofitimprurés (Gust, 2016).

Procesi i funksionimit si akselerator biznesi pérmban disa hapa Miller & Bound (2011, p. 9):

Njoftimi pér njé program akselerator té ardhshém qé pérmban géllimin dhe afatin e regjistrimit.
Zakonisht procesi i aplikimit pérmban njé formular online, i cili duhet té plotésohet nga sipérmarrésit.
Procesi i pérzgjedhjes pérfshin disa kritere té paracaktuara. Né pérgjithési, procesi i pérzgjedhjes
pérdor intervistat me sipérmarrésit pér té sqaruar aspekte té ndryshme té sipérmarrjeve té tyre. Njé juri
ekspertésh ka pér detyre té zgjedhé sipérmarrésit e pérzgjedhur. Ne péergjithési, procesi éshté shume
Konkurrues.

Pas fazés sé pérzgjedhjes, akseleratorét fillojné té ofrojné shérbimet e tyre financiare apo mbéshtetése
pér sipérmarréesit. Kur akseleratori nuk plotéson nevojat e sipérmarrésve, ata i lidhin ato me partneré té
tjeré, té cilét mund té ofrojné burimet e kérkuara nga sipérmarrésit (Cohen, 2013; Miller & Bound, 2011).
Pas procesit té pérzgjedhjes, sipérmarrésit pérfshihen né trajnime intensive.

Dallimet midis Inkubatoreve dhe Akseleratoreéve te
Biznesit

Shpesh njerezit i ngatérrojné kéto dy struktura me njéra-tjetrén. Sidoqofté, eshté e réndésishme té pranohet
se éshté e veéeshtire té dallosh kéto struktura né vegcanti me shfaqjen e inkubatoréve virtualé qé
pérgendrohen vetém né ofrimin e shérbimeve té ngjashme me akseleratorét. (Nchang & Rudnik, 2018).
Tabela 1 paraqet ndryshimet kryesore ndérmjet kétyre dy strukturave:



PER SIPERMARRJET SOCIALE

Tabela 1: Krahasimi midis Inkubatoreve dhe Akseleratoréeve

Statusi Ligjor

Qéllimi

Profili 1 Menaxherit

Profili 1 Menaxherit

Rrjetézimi

Kohézgjatja e Programit

Pérzgjedhja e Sipérmarrésve

Kategoria e synuar

Fokusi | ekipit

Modeli | Biznesit

Kryesisht jo fitimprurés

Mbéshtetja e krijimit dhe
zhvillimit té biznesit

Kryesisht profesionisté dhe
akademikeée

Sigurimi | hapésirés.

Paketa standarde e shérbimeve:
Trajnim mbi sipérmarrjen.
Késhillim minimal mbi modelin e
biznesit dhe planin fillestar té
biznesit.

Aksesi né financa: Grantet ose
kapitali fillestar, fondet
publike.Mbéshtetja menaxheriale
(p.sh. funksione si kontabiliteti).

Rrallé me investitore

3-5Svjet

Procesi né vazhdim dhe
pérzgjedhja béhet né pérputhje
me kriteret e vendosura nga
Inkubatori, procesi jo konkurrues.

Faza konceptuale dhe start-up
(ide, kompani)

Zakonisht nuk ka punonjés; Pak
PEérvojé.

Shpenzimet operative mbulohen
kKryesisht nga tarifat e qirase té
mbledhura.

Kryesisht fitimprurés

Pérshpejtimi i rritjes sé biznesit

Kryesisht sipérmarrés ose engjéj
biznesi

Zakonisht, shérbimet u
pérshtaten nevojave té
Sipérmarrjes.

Seminare: Aftéesi menaxheriale.
Mentorimi: Pérqéndruar né
strategjité e rritjes.

Aksesi né financa: Borxh ose
kapital.

Me investitoré dhe klienté

3-6 mua|

Pérmes njé procesi pérzgjedhés e
konkurrues me thirrje té hapura.

Pas fazés sé start-up (vetém
kompanité).

Zakonisht1ose 2 punonjés; Me
PEérvojé.

Shogérohet me fonde té kapitalit
privat (né SHBA.) ose njé pérzierje
té investitoréve privaté dhe
publiké (né Evropé).

Burimi: Pérshtatur nga Cohen (2013), Hathaway (2016), Casasnovas & Bruno (2013), Madaleno, Overman, & Waigths (2018), Torun (2016, p. 8)

Pavarésisht ndryshimeve, inkubatorét dhe akseleratorét kané disa ngjashmeéri. Té dy strukturat ofrojné
shérbime té ngjashme pér sipérmarresit, té tilla si ofrimi ose rrjetézimi me financues, edukimi, trajnimet,
mentorimi dhe rrjetézimi (Cohen, 2013, pp. 19-21; Torun, 2016, p. 8).

Roli 1 Inkubatoréve dhe Akseleratoreve tek
Sipérmarrjet Sociale

nkubatorét dhe Akseleratorét, me njé fokus specifik mbi sipérmarrjet sociale, jané relativisht té rinj dhe té

nakté krahasuar me inkubatorét dhe akseleratorét e biznesit, pasi sipérmarrja sociale éshté ende né fazé
zhvillimi. Sidoqgofté, inkubatorét dhe akseleratorét socialé kané njé réendési té madhe né edukimin e
sipérmarrjeve sociale. Shpesh, sipérmarrjet sociale nuk kané njohuri as nga aspekti 1 biznesit dhe as nga ai
soclal. Edhe né rastet kur sipérmarrjet sociale kané njé formim té caktuar, ka ende vecgori pér t'u qartésuar
lidhur me sipérmarrjet sociale, pér t'i béré ato té gendrueshme (Nchang & Rudnik, 2018).

Pér sa i pérket edukimit, temat kryesore né té cilat pérgendrohen kéto struktura jané: modeli i biznesit,
burimet e financimit, ndikimi social, marredhéniet me palé té ndryshme té interesit, té cilat jané mé té
shumta né krahasim me sipérmarrjet konvencionale dhe prokurimet publike. Mésimi | terminologjisé dhe
fillozofisé sé& sipérmarrjes sociale eshté nje tjetér vleré e shtuar e kétyre strukturave duke marre né
konsideraté llojet e ndryshme té aktoréve me té cilet bashképunojné. Nga ana tjetér, trajnimi mbi
investimet éshté shumé i réndésishém sepse kthimi i investimit (ROI) nuk éshté i njéjté si me sipérmarrjet

tradicionale. Investitorét (zakonisht té quajtur "investitoré né impakt") té cilét déshirojné té bashképunojné

me sipérmarrjet sociale ka mé shumeé té ngjaré té synojné impakt social sesa thjesht fitim. Matja e

impaktit social éshté gjithashtu njé temé thelbésore e edukimit nga inkubatorét dhe akseleratorét (Nchang
& Rudnik, 2018).

Pérvec edukimit, shérbime té tjera si trajnimet, ndarja e njohurive me sipérmarrje sociale té tjera, lidhja me
Investitore, bashki dhe ofrimi | hapésirave ofrohen pér sipérmarrjet sociale nga kéto struktura.

Rekomandime Politikash pér Zhvillimin e
Inkubatoreve dhe Akseleratoreve te Biznesit

Edhe pse né Shqipéri ka disa programe ad-hoc qé kané tiparet e inkubatoréve dhe akseleratoréve, pérséri
Shqipéria ka mbetur prapa vendeve té tjera né kété drejtim. Politikébéresit duhet té hartojné disa politika
fillestare gqé té krijojné njé mjedis mundésues pér fillesat e strukturave té reja dhe zhvillimin e atyre
ekzistuese, veganérisht ato te cilat kané njé fokus té vecanté né sipérmarrjet sociale. Institucione si
Ministria e Financave dhe Ekonomise, Ministri 1 Shtetit pér Mbrotjen e Sipérmarrjes dhe Ministria e
Shéndetésisé dhe Mbrojtjes Sociale pérgjegjése pér implementimin e ligjit “Pér Ndérmarrjet Sociale né
Republikén e Shqipérisé” duhet té marrin né konsideraté alternativén e ofrimit té incentivave dhe
mbéshtetjes pér inkubatoréet dhe akseleratorét. Pavarésisht se draft-ligji “Pér mbéshtetjen dhe zhvillimin e
Start-upeve Inovative” e pérmend mbéshtetjen e inkubatoréve dhe akseleratoréve, ende nuk e qartéson sesi
do té materializohet kjo mbéshtetje.

Sé pari, qasja mé e miré éshté té mbéshteten financiarisht subjekte fitimprurése ose jofitimprurése, té
cilat kané ose do té krijojné njé inkubator ose akselerator, 1 cili gjithashtu mbéshtet sipérmarrjet sociale.
Kjo qasje éshté e dobishme sepse kéto entitete kané mé shumé njohuri dhe pérvojé né menaxhimin e
orogrameve teé tilla, si dhe jané mé té lidhura me komunitetet pérkatése. Sigurisht, kéto entitete duhet té
permbushin disa kritere dhe té prodhojné rezultate né drejtim té stimulimit té sipérmarrjes sé té rinjve,
ounésimit té grupeve té margjinalizuara dhe sipérmarrjeve sociale, té cilat po sjellin njé ndryshim né

Komunitetet e tyre.
Sé dyti, shteti mund té ngrejé inkubatoré apo akseleratoré me fokus né sipérmarrjet sociale. Kjo qasje
éshté pak e diskutueshme pasi nuk éshté e lehté pér institucionet publike té menaxhojné programe me
gasje sipérmarrése.
Sé treti, mund té jeté njé qasje hibride, ku pushteti gendror dhe lokal mund té ofrojé hapésira publike, té
pashfrytézuara dhe té aksesueshme pér subjektet private (pérfshiré organizatat jofitimprurése), té cilat

kané njé inkubator ose akselerator me kushtin pér té krijuar njé program specifik pér sipérmarrjet
socliale. Incentiva té tjera si pérjashtimi nga taksat vendore mund té ofrohen nga bashkité pér
Inkubatorét dhe akseleratorét qé 1 shérbejné sipérmarrjeve sociale.

Duke marré né konsideraté sfidat qé sipérmarrjet sociale hasin, inkubatorét dhe akseleratorét mund té
ofrojné mentorim dhe trajnime pér ¢éshtje si mendeésia e biznesit, matja e impaktit social & raportimi i
tij, dhe marketingu & shitjet. Nga ana tjetér, inkubatorét mund té ofrojné asistencé pér ndérmarrje
sociale potenciale me géllim pérmbushjen e kritereve té kérkuara nga ligji pér té marré statusin e
ndérmarrjes sociale..

Engjéjt e Biznesit dhe Kapitali Sipérmarreés

Clareé jane Engjéjt e Biznesit?

Engjéjt e biznesit (EB) jané individé qé zotérojné njé pérvojé té konsiderueshme biznesi, té cilét investojné
asetet e tyre né ide biznesi ose start-upe né fazat e hershme. Investimet zakonisht jané me nivel té larté
risku, shogéruar me norma té larta kthimi (Bauer-Leeb & Lundqvist, 2011). Engjéjt e biznesit u mundésojné
kompanive né fazat e tyre té€ hershme té zhvillojné produkte / shérbime dhe té rishikojné strategjité e tyre
péer té permirésuar ofertén e tyre. Engjéjt e biznesit u ofrojné kétyre kompanive jo vetém burime financiare,
por edhe pérvojén e tyre t&€ menaxhimit, rrjetézim dhe ekspertize.

Engjéjt e biznesit jané né fazat e tyre té hershme té zhvillimit né vendet e Evropés Qéndrore dhe Lindore.
Vende té tilla si Britania e Madhe, Gjermania dhe Franca pérbéjné tregun meé té zhvilluar né Evropé né lidhje
me engjéjt e biznesit (European Commission, Directorate-General for Employment, Social Affairs and
Inclusion, 2019).

Bazuar né té dhénat e gjeneruara nga Shoqata Evropiane e Tregtisé pér Engjéjt e Biznesit (EBAN), ka 337,500
Investitore, té cilét kané béeré 39,990 investime gjaté vitit 2017. Investimi mesatar | kryer nga njé engjell
biznesi éshté 25,400 Euro (EBAN, 2017).

Pér sa i pérket sektoréve, engjéjt e biznesit kané investuar né TIK (32%), bioteknologji dhe shkencat e jetés
(10%) dhe teknologjiné lévizése (10%) (European Commission, 2015). Sipas Fondit té Engjéjve Evropiané
(EAF), engjéjt e biznesit investojné né sektorin e TIK (65%), shkencat e jetés (14%) dhe 21% né industri té tilla
si prodhimi, shérbimet, transporti dhe sektori financiar. Engjéjt e biznesit, pjesé e EAF, né pérgjithési,
investojné mé pak se 200,000 Euro (European Investment Fund, 2020).

Investimet e engjéjve té biznesit datojné shume shekuj mé paré, por né ditét e sotme, koncepti po lulézon
Jjo vetém né SHBA dhe Evropé, por edhe né rajone té tjera. Ata béjné investime né ményré meé té organizuar
pérmes rrjeteve té engjéjve té biznesit (World Business Angels Forum, 2020).

S1 Funksionojné Engjéjt e Biznesit?

Ekzistojné dy ményra investimi: a) individualisht; b) pérmes njé sindikaté (rrjet) ku njé engjéll biznesi ka

rol kryesor (European Commission, 2017).

Rrjeti i engjéjve té biznesit konsiderohet si njé organizaté, e cila bén ndérmjetésin midis sipérmarrésve
dhe engjéjve té biznesit. Numri i rrjeteve té engjéjve té biznesit (BAN) po rritet me 17% né vit né Evropé.

Rrjetet e engjejve té biznesit operojné si organizata jofitimprurése ose kompani private. Zakonisht, kéeto

j]ané nisma private, té cilat mund té mbéshteten nga shteti pér t& mundésuar investime. Pérgjithésisht,

-’

Investitorét nuk investojné vetém, por bashkohen me engjéj té tjeré té biznesit dhe investojné né njé start-

up. Rrjetet e engjéjve té biznesit kané pérparési té tilla si shpérndarja e riskut, ndarja e njohurive dhe

mundésia pér té pérshkallézuar investimet pérmes bashkimit té kapitalit (European Commission, 2015).

Njé formé tjetér éshté mekanizmi i bashké-investimeve, i cili éshté njé partneritet publik-privat i
rregulluar midis organeve publike dhe engjéjve té biznesit pér t&€ mbushur njé boshllék né tregun financiar.
Kéto mekanizma ulin risqet financiare dhe politike (European Commission, 2015).

Né pergjithesi, engjejt e biznesit investojné né sektoré ku ata kané pérvojé té konsiderueshme ose njohuri
teknike. Zakonisht, ata marrin vendime bazuar né kontaktet e tyre, gj€ qé€ | bén ndonjéheré té béejné
investime té lokalizuara (Harrison, Mason, & Robson, 2010). Studiuesit kané zbuluar se engjéjt e biznesit
preferojné té investojné né (Kraemer-Eis, 2011; Morrissette, 2007; Berchicci, 2011):

e Kompanité e vendosura prané tyre né terma vendndodhje pa preferenca sektoriale.
e Kompanité gé jané té vendosura né destinacione larg vendndodhjes sé engjéllit te

piznesit dhe operojné né industri ku engjéjt e biznesit kané eksperiencé pér shkak té

Investimeve té méparshme.

Né pérgjithési, engjéjt e biznesit kané disa karakteristika, té€ tilla si (European Investment Fund, 2020):

e Investojné shuma té vogla financiare.

e Pérgendrohen né financimin e ndérmarrjeve té vogla dhe té mesme (NMV) dhe atyre né
faza té hershme.

e Engjejte biznesit zakonisht jané proaktiv né kompanité né té cilat investojné.

e Engjéjt e biznesit femra jané té nénpérfagésuara né ekosistem. Programet qé
peérgendrohen te engjéjt e biznesit me pérvojé indirekt duhet té kontribuojné né hendekun

gjinor pasi nuk stimulojné investitoret gra.

Modeli i funksionimit té engjéjve té biznesit ndryshon nga lloji | entitetit, por procesi I investimit né
pérgjithési pérfshin disa hapa (European Commission, 2015):

Kérkimi pér mundési investimi nga burime té ndryshme - si rrjetet e engjéjve té biznesit, fondet e
kapitalit sipérmarrés, forume investimesh, universitete, inkubatoré, platforma, etj.

Faza e peérzgjedhjes - Pérzgjedhja e kompanive pér shqyrtim duke vlerésuar planin e biznesit,
Intervistimin e ekipit, et].

Faza e prezantimit - Sipérmarrésit jané té ftuar té prezantojné kompaniné e tyre pérpara engjéjve té

biznesit gjaté njé seance 15 minutéshe. Engjéjt e biznesit ofrojné feedback qé tregon pérshtypjet e tyre
dhe hapat e ardhshém.

Procesi i verifikimit - Kompanité qé kané kaluar hapin e mésipérm kalojné pérmes njé shqyrtimi té
hollésishem té ¢do aspekti té planit té biznesit, aspekteve ligjore, sistemeve, et].

Mekanizmat e investimeve - Engjéjt e biznesit zgjedhin llojin e investimit pasi marrin né konsideraté
detyrimet dhe incentivat tatimore.

Faza e negociatave - Engjéjt e Biznesit dhe sipérmarrésit ulen dhe negociojné pér kushtet e
Investimeve, detyrimet dhe pérgjegjesité e njéri-tjetrit.

Clare éshte Kapitali Sipérmarreés?

Kapitali Sipérmarrés (KS) éshté njé formé e investimeve né kapital e destinuar pér kompanité, té cilat
déshirojné té zgjerohen, té rriten me shpejtési dhe té hyjné né tregje té reja. Ky lloj financimi éshté
thelbésor vecanérisht pér kompanité inovative qé té lulézojné né treg (European Commission, 2020).

Fondi i kapitalit sipérmarrés éshté nje grup fondesh investimi, njé instrument i krijuar pér té€ menaxhuar
paraté e investitoréve té ciléet kérkojné té blejné aksione né start-upe dhe kompani premtuese me potencial
rritjeje. Firmat e kapitalit sipérmarrées dhe kapitalistét sipérmarrés grumbullojné para nga individé té
pasur, kompani gé kérkojné investime dhe fonde té tjera kapitali sipérmarrés dhe | investojné kéto para né

start-upe, zakonisht té quajtura si kompani té mbéshtetura me fonde kapitali sipérmarrés (Chen & Scott,
2020). Firmat e kapitalit sipérmarrés, si njé néngrup i kapitalit privat, u ngarkojné bizneseve né té cilat
Investojné njé normé meé té larté interesi sesa huadhénésit tradicionalé pér shkak té riskut meé té larté tée
investimit (FundingPost, 2020). Ekzistojné disa shoqata dhe sindikata, té tilla si Shogata Kombétare e

Kapitalit Sipérmarrés (NVCA), e cila éshté njé organizaté e pérbéré nga disa firma té kapitalit sipérmarrés té
pérgéndruara né financimin e sipérmarrjeve inovative (Chen & Scott, 2020).

Zakonisht, ky lloj investimi mund té jeté i rrezikshém, por u siguron investitoréve shkallé te larté té kthimit
té investimit. Start-upet, té cilat nuk zotérojné kapital ose nuk kané akses né hua bankare dhe instrumente
té tjeré borxhi, e konsiderojné kapitalin sipérmarrés njé burim thelbésor té peérthithjes sé kapitalit.
Investitorét pérfitojné aksione pronésie né kompanité tek té cilat ata investojné kapital dhe si pasojé kané
fuqi té caktuara vendimmarrése (Chen & Scott, 2020):

 Individet me njé vleré té konsiderueshme pasurie, firmat e kapitalit sipermarrés
sigurojné kapital sipérmarrés pér ndéermarrjet e vogla dhe té€ mesme dhe start-upe né
Industri té reja.

o Kapitali sipérmarrés sigurohet ne faza té ndryshme te evolimit té kompanive, té tilla si
faza konceptuale, faza fillestare ose faza e zgjerimit. Sidoqofté, krahasuar me firmat e
tjera té kapitalit privat qé priren té investojné né kompani mé té konsoliduara, kapitali
sipérmarrés éshté ende i1 pérgendruar mé shumé né kompanité e reja qé kérkojné
Investime thelbésore.

e Firmat e kapitalit sipérmarrés priren té investojné né kompani me menaxhim te
strukturuar, njé plan biznesi te ploté dhe té zhvilluar miré si dhe kompani, qé paragesin
fakte té sakta té njé rritjeje té mundshme. Pérveg késaj, kapitalistét sipérmarrés jané meé
té prirur té investojné né industri té njohura pér ta, ose né ato né té cilat ata mund té kené
ekspertize té caktuar.

e Né pérgjithési, kapitalistét sipérmarrés kane ekspertizé né administrimin e biznesit,
analiza té kapitalit, ose kompetenca né njé pjesé specifike té industrisé né fokus té
firmés.

 Firmat e kapitalit sipérmarrés administrojné fondet g€ vijné nga njé larmi burimesh, té
tilla si fondet e pensioneve private dhe publike, fondet e dhurimeve, fondacionet,
korporatat dhe individét e pasur (Business News Daily, 2020).

Sipas Invest Europe (2020), investimet né kapitalin sipérmarrés u dyfishuan krahasuar me tre vjet mé paré
dhe rreth 4700 kompani u mbéshtetén né vitin 2019. Investimet né start-upe arritén né 6 miliardé Euro qé
pérbéjné 56% te kapitalit total sipérmarres. Sektorét kryesore, tée cilet péerthithin investimet e kapitalit
sipérmarrés, ishin TIK (50%), bioteknologjia dhe kujdesi shéndetésor (24%), dhe mallrat dhe shérbimet e
konsumit (8%).

Burimi kryesor qé kapitali sipérmarrés ofron éshté paraja, por ato ndihmojné start-upet/ kompanité duke
dhéné dhe mentorim, transferim njohurish, sigurimin e kontakteve nga rrjeti I tyre, pérmirésimin e aftésive
té tyre me punonjésit dhe mbajtjen e llogarive. KS-té e besueshme pérmirésojné imazhin e kompanive tek
té cilat investojné si dhe rrisin produktivitetin e tyre duke i nxitur ato pér té arritur rezultatet e parashikuara
(Stuart, 2013).

Si Funksionon Kapitali Sipérmarreés?

Ekzistojné disa hapa pér kompanité, té cilat kérkojné kapital sipémarrés (Chen & Scott, 2020):

S€ pari, start-upet ose kompanité duhet té paragesin njé plan biznesi té zhvilluar mire tek njé firmé e
kapitalit sipérmarrés ose njé investitor.

Kur firma e kapitalit sipérmarrés ose investitori gjen aplikantin qé u intereson, ata kryejné njé hetim te
hollésishém lidhur me modelin e biznesit, produktet / shérbimet, sistemet, menaxhimin, operacionet
dhe historiné.

Pas shqyrtimit té hollésishém, firma e kapitalit sipérmarrés do té investojé kapitalin né kémbim té
aksioneve né kompani. Fondet mund té shpérndahen né dy meényra, té gjitha menjéheré, ose té
disbursohen né disa faza.

Mé pas firma ose investitori merr njé rol proaktiv né kompaniné e financuar, duke trajnuar dhe
monitoruar progresin e kKompanisé pérmes njé sére treguesish pérpara se té disbursojné fonde shtese.
Firma e kapitalit sipérmarrés dalin zakonisht nga investimi pas 4-6 vjetésh pasi éshté béré investimi i

pare, duke nisur njé bashkim, blerje ose oferté publike né bursé.

Firmat e kapitalit sipermarrées kané njé profil specifik investimi. Profili i tyre detajon llojin e bizneseve tek
té cilat firma pérgendron investimet (FundingPost, 2020).
Zakonisht, struktura e njé firme KS pérbéhet nga (Bacior, 2019):

Partnere te péergjithshem - personat e ngarkuar me menaxhimin e fondit té KS-sé dhe marrédhéniet
midis partneréve té limituar dhe firmés, si dhe jané pérgjegjés pér marrjen e vendimeve pér investimet.
Partnereé te limituar - individé, kompani, organizata, té cilét sigurojné fondet pér investim.

Partneré sipérmarrés - raportojné tek partnerét e pérgjithshém dhe drejtojné operacionet brenda firmés,
si¢c éshté kryerja e téré procesit té gjetjes sé star-tupeve dhe kompanive dhe punojné drejtpérdrejt me ta
pér té permbushur géllimet.

Drejtorét jané né hierarki poshté partneréve dhe punojné pér t'i ndihmuar ata té mbyllin marréveshjet.
Shpesh punojné drejtpérdrejt me kompani té financuara pér ¢éshtje specifike dhe operacionale.
Specialistet punojné né terren pér té kryer analiza financiare, vlerésime, rishikime té kontratave dhe

asistencé né realizimin e marréveshjeve té investimit dhe menaxhimin e fondeve.

Modeli | biznesit i firmave té kapitalit sipérmarrés bazohet né tarifat e menaxhimit dhe interesin e mbajtur.
Tarifat e menaxhimit llogariten bazuar né njé pérqindje té kapitalit té bashkuar né fond, zakonisht 2-2.5%.
Interesi I mbajtur éshté njé pjesé e fitimeve té paguara pér firmat e kapitalit sipérmarrés kur investimet
rezultojné me sukses. Interesi | mbajtur zakonisht éshté 20-25% e fitimeve, nga té cilat 20% u pérkasin
partneréve té pérgjithshém dhe 80% partneréve té limituar (Startupxplore, 2017).

Dallimet midis Engjéjve té Biznesit dhe Kapitalit
Sipérmarres

Pérveg faktit gé té dyja jané forma té financimit té kapitalit, té cilat ndajné ngjashmeéri, engjéjt e biznesit

dhe kapitalistét sipérmarrés kané dallime té caktuara:

Tabela 2: Krahasimi midis engjéjve te biznesit dhe kapitalit sipérmarres

Profili Individé té pasur (ose grupe
individésh té pasur)

Burimi i financimit Investojné paraté e tyre
Shuma e investimit Zakonisht shuma té vogla
Afati i marréveshjeve Fleksibél (por zakonisht

marréveshja mbyllet deri né 1 muaj)

Pasiguria Rregullohet gjateé rrugés

Gjetja e start- , _ . ,
Rrjetet té cilave u pérkasin

upeve/kompanive

Metoda e kontrollit Presion personal

nvestime kryesisht né fazén

Pzl & Sl Konceptuale dhe fillestare té

Kompanisé
Gjeografia Lokale
Industrité Investime né industri té ndryshme

me té cilat kané eksperiencé

Kriteret e synuara Karakteristikat e sipérmarrésit
Roli né biznes Mé tepér njé rol mentori
Komunikimi Mé tepér informal
Kohézgjatja e investimit Zakonisht pas 3-5 vjetésh

Té dhénat e disponueshme Té dhéna te pakta krahasuar me KS-té
pasi éshte e véshtire té identifikohen
Investitoré individ dhe privat né
Kompani jo té regjistruara né bursé.

Punonjésit e firmave té kapitalit
SIpérmarres

nvestojné paraté e té tjeréve (individé,
Kompani, fondacione, firma té tjera te

Kapitalit, et}).)

Shuma té médha

Afatet fikse (por zakonisht
marréveshja mbyllet nga 3-6 muaj)

Shume kerkime

Kérkime vetjake

Kontakte strikte

Investime né fazén konceptuale,
fillestare, ose né fazen e zgjerimit

Jo e lidhur me rajone té veganta

Investime né industri specifike
me fokus kryesisht teknologjiné

Fakte financiare té kompanisé/start-upit

Njé vend né bord (Roli mé kontrollues)

Raporte te rregullta

Zakonisht deri né 10 vjet

Te dhéna zyrtare

Pérshtatur nga European Investment Fund (2020), Startups.com (2019), OECD (2011), Mason & Stark (2004), (Dao, 2019), (Gouchev Law), (De Vries, 2015).

Pér sa | péerket ngjashmeérive, si engjejt e biznesit ashtu dhe fondet e kapitalit sipérmarrés jané forma té
Kapitalit privat té investimeve, té cilat investojné para né kembim té aksioneve apo pjese pronésie. Pérveg

Kapitalit, EB-it dhe KS-té mentorojné kompanité né té cilat investojné dhe u sigurojné atyre njé rrjet té
madh ku té ekspozohen (De Vries, 2015). Po késhtu, KS-té, engjéjt e biznesit investojné né njé portofol
kompanish dhe nuk béjné vetém njé ose dy investime (World Business Angels Forum, 2020). Pasiguria pér
sa | pérket kthimit té investimit eshté njé karakteristiké e ngjashme sepse investimi béehet né kompani té

pa kuotuara né bursé, né fazat fillestare té zhvillimit, té cilat prodhojné produkte/shérbime té reja pér

tregun (European Commission, 2017).

Roli 1 Engjéjve té Biznesit dhe Kapitalit Sipérmarreés
tek Sipérmarrjet Sociale

Ka shumé pak engjéj biznesi gé investojné né sipérmarrjet sociale. Edhe pse engjéjt e biznesit duan té
shohin fakte dhe numra né njé plan biznesi, kur béhet fjalé pér sipérmarrjet sociale, ata fokusohen
kryesisht né cilesité e sipérmarrésve socialé. Né raste té tilla, géllimi i investimeve té engjéjve té biznesit
éshté i pérgéndruar ngushté né impaktin social sesa kthimin financiar (PWC, 2014).

Lidhja midis engjéjve té biznesit dhe sipérmarrésve socialé bazohet thelbésisht né besim. Pérvec cilésive té
tilla si solidariteti, bashképunimi, altruizmi qé njé sipérmarrés social duhet té keté, engjéjt e biznesit,
kérkojné edhe cilési sipérmarrése té tilla si dedikimi, pasioni, ambicia, mendésia e biznesit. Arritja e njé

marréveshjeje midis nje engjéelli biznesi dhe njé sipérmarrési social éshtée nje moment historik pasi ka
shumé faktoré qé pengojné mundésiné e investimeve. Ata duhet té bien dakord mbi terma té ndryshém sig¢
Jjané impakti social dhe mjedisor, niveli | kthimit té investimit dhe metodat pér té matur ndikimin social
(Bauer-Leeb & Lundqyvist, 2011).

Fondet e kapitalit sipérmarrés social jané shfaqur vitet e fundit né Evropé. Kapitali sipérmarrés social
pérfshin njé formé filantropike té investimit pér shkak té fokusimit té tij né gjetjen e sipérmarrjeve me
impakt social. Kapitalistét sipermarrés social nuk kérkojné vetém impakt social por edhe kthim financiar
té investimit. Ndérsa kapitalistét sipérmarrés tradicionalé kérkojné maksimizimin e kthimit financiar té
Investimit, kapitalistet sipérmarrés social kéerkojné maksimizimin e kthimeve financiare dhe sociale
njekohesisht. Kapitali sipérmarrés social ofrohet nga firmat e kapitalit sipérmarrés social, fonde dhe
Investitoré té terhequr pas kauzave té ndryshme. Fokusi | firmave té kapitalit sipérmarrés éshté kryesisht i

orientuar tek kompanité gé operojné né vendet né zhvillim (Luenendonk, 2018).

Firmat e kapitalit sipérmarrés social vlerésojné angazhimin e sipérmarrésve socialé dhe ekipit qé ata kané
lidhur me misionin e tyre dhe presin té masin impaktin social qé ata gjenerojné (PWC, 2014). Njé tjetér
variabél domethénés i marré né konsideraté nga kapitalistét e sipérmarrjeve sociale éshté lidhja
emocionale me kauzén kur béhet fjalé pér investime né sipérmarrje sociale (Bocken, 2015). Né pérgjithési,
fondet e kapitalit sipérmarrés social béjné investime afatgjata pér té ndihmuar sipérmarrjet sociale té
rriten dhe té béhen té géndrueshme financiarisht (Scarlata, Gil, & Zacharakis, 2012).

Pér sa | pérket modelit operacional, firmat e kapitalit sipérmarrés social zbatojné model té njéjté me ato té
kapitalit tradicional sipérmarrés (European Commission, Directorate-General for Employment, Social Affairs
and Inclusion, 2019). Aktualisht, ka 11 fonde[2] té regjistruara si fonde Evropiane té Sipérmarrjes Sociale né
gjashté vende né Evropés (European Securities and Markets Authority, 2019).

Rekomandime Politikash né lidhje me Engjéjt e
Biznesit dhe Kapitalin Sipermarres

Pér sa i1 pérket mjedisit ligjor dhe atij praktik, engjéjt e biznesit dhe kapitali sipérmarrés pérbéjné njé forme
financimi krejtésisht té paeksploruar pér ekosistemin shqiptar. Rekomandimet e para té politikave
adresojné sipérmarrjet sociale dhe aktoré té tjeré né ekosistem me géllim rritjen e ndérgjegjésimit dhe
ndértimin e kapaciteteve lidhur me kéto mekanizma financimi.

S€ pari, rritja e ndérgjegjesimit dhe njohurive pér kéto forma financimi duhet té ofrohet nga
universitetet, pérmes trajnimit formal dhe joformal pér sipérmarrésit potencialé dhe ata ekzistues, si
dhe pér organizatat mbéshtetése pjesé e ekosistemit. Kurrikula e trajnimit dhe workshopet duhet té
adresojné engjejt e biznesit dhe kapitalin sipérmarrés si dy forma specifike financimi nga té cilat start-
upet dhe sipérmarrjet sociale né Shqipéri mund té pérthithin investime.

Sipérmarrésit social té rinj duhet té fillojné té mendojné né forma meé krijuese dhe gjenerojné ide né TIK,
fintech, shkencat e jetés, né industri té reja dhe me potencial t&€ madh pér té térhequr financim nga
engjéjt e biznesit dhe kapitali sipérmarrés. Ata nuk duhet té fokusohen vetéem né sektorét tradicionalé
Ku SSté ekzistuese operojné si produktet artizanale té cilat kané mé pak potencial té pérshkallezohen
dhe té pérthithin investim.

Seti | méposhtém i rekomandimeve targeton politikébérésit dhe institucionet pérgjegjése si Ministria e
Financave dhe Ekonomisé dhe Ministria e Shéndetésisé dhe Mirégenies Sociale pér té marré né konsideraté
paraqitjen e incentivave specifike pér kéta lloje investitorésh me géllim stimulimin e déshirés investuese
Kundrejt start-upeve dhe sipérmarrjeve sociale né Shqipéri. Né Evropé, 13 vende japin gjithse] 46 incentiva
tatimore, nga té cilat Franca dhe Mbretéria e Bashkuar kane skemat meé té sofistikuara. Bazuar né praktikat
meé té mira Evropiane, ka disa rekomandime politikash qé politikébérésit duhet té kené parasysh peér té
Krijjuar njé mjedis té favorshém pér hyrjen né treg té engjéjve té biznesit dhe kapitalit sipérmarrés
(European Commission, 2017):

Prezantimi | politikave gé synojné té adresojné shmangien e riskut, i cili éshté shumeé i1 larté péer KS-te
dhe EB-té, si¢c éshté ofrimi i njé shume tavan qé deri sa té barazohet detyrimi tatimor me kéteé tavan,
Investitori nuk paguan tatim fitimi pér investimet né start-upe dhe sipérmarrje sociale.

Incentivat tatimore duhet té targetojné investimet né industri specifike thelbésore pér zhvillimin e
vendit si¢ jané TIK, fintech, turizém, bujgési dhe inovacion social.

Ofrimi 1 lehtésirave fiskale ose pérjashtimi nga tatimi pér kthimin e ardhshém te gjeneruar nga
investimi konsiderohet si shumeé i réndésishém sepse kjo mund t'i béjé EB-té dhe KS-té mé pak hezitues
ndaj riskut pér té investuar né start-upe, té cilat mund té mos gjenerojné té ardhura né fazen fillestare
(Gentry & Hubbard, 2000; Keuschnigg & Nielsen, 2004).

Njé alternativé tjetér éshté stimulimi 1 fondeve té KS-ve dhe investimeve té EB-ve duke krijuar fonde
kapitali sipérmarrés té sponsorizuara nga shteti ose skema té bashké-investimit, ku shteti éshté
kontribues. Kéto skema duhet té pérgendrohen né industri specifike me réendési pér zhvillimin socio-
ekonomik dhe né sipérmarrjet sociale, té cilat sjellin njé impakt social né komunitetet e tyre. Pér t'u
theksuar eshté se njé aktivitet | shtuar | investimeve té drejtpérdrejta shtetérore mbart riskun e
favorizimit dhe mbéshtetjes sé projekteve me interesa politike. Késhtu, keto lloje fondesh duhet té kené
kufizime specifike (Social Innovation Europe, 2020).

[2] Fondet jané Big Issue Invest Social Enterprise Investment Fund Il LP (United Kingdom), Big Issue Invest Outcomes Investment Fund L.P. (United Kingdom), Big Issue Invest Outcomes
Investment Fund L.P (France), BonVenture Il GmbH & Co. KG (Germany), MRI-Pilotfonds GmbH & Co. KG (Germany), BonVenture Il GmbH & Co. KG (Germany), CREAS IMPACTO, FESE, S.A. (Spain),
Epiqus Tydhyvinvointi | Ky (Finland), Epiqus Kotouttaminen | Ky (Finland), PHITRUST PARTENAIRES (2014, France), Pymwymic Impact Investing Codperatief U.A. (Netherlands).



MEKANIZMA ALTERNATIVE MBESHTETES & 2 2 HEEEEEE——————SSS
FINANCIARE PER SIPERMARRJET SOCIALE

'|' Rishikimi i Ligjit Nr. 65/2016 “Pér Ndérmarrjet Sociale né Republikén e Shqipérisé” lidhur me kufizimet
mbi shpérndarjen e fitimit, me géllim mundésimin e mekanizmave té tillé financiaré qé té investojné né
sipérmarrjet sociale.

